
 
 
  
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ:  

ᓯᕗᓕᖅᑎ ᐊᕿᐊᕈᖅ ᐃᒃᓯᕙᐅᑕᐅᓂᐊᓕᖅᐳᖅ ᐅᑭᐅᖅᑕᖅᑐᒥ 

ᓯᕗᓕᖅᑏᑦ ᑲᑎᒪᔨᖏᓐᓄᑦ 

ᐃᖃᓗᐃᑦ, ᓄᓇᕗᑦ (ᕕᕝᕗᐊᓕ 1, 2024) – ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

ᐱᓕᕆᐊᒃᓴᖅᑖᖅᑲᐅᕗᖅ ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᔨᖏᑕ ᐃᒃᓯᕙᐅᑕᖓᓄᑦ ᔭᓄᐊᕆᒥ.  

ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᔨᖏᑦ ᑐᙵᕕᒋᔭᐅᔪᑦ ᐊᕕᒃᑐᖅᓯᒪᔪᓂᑦ ᓯᕗᓕᖅᑏᑦ ᐊᕐᕌᒍᑕᒫ 

ᑲᑎᒪᕙᒃᖢᑎᒃ ᐅᖃᐅᓯᖃᖅᖢᑎᒃ ᑲᑐᔾᔨᓪᓗᑎᒃ ᓯᕗᓪᓕᐅᑎᔪᒪᔭᖏᓐᓂᒃ ᐃᓱᒪᒋᔭᖏᓐᓂᒡᓗ 

ᐃᓚᐅᓪᓗᑎᒃ ᑲᓇᑕᒥ ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᔪᑦ ᒐᕙᒪᖏᓐᓂ. ᐃᒃᓯᕙᐅᑕᒥᒃ 

ᐱᓕᕆᐊᒃᓴᖅᑖᖅᑎᑦᑎᖃᑦᑕᖅᐳᑦ ᓂᑭᑦᑖᖅᖢᑎᒃ ᐅᑯᓇᓂ ᔫᑳᓐᒥ, ᓄᓇᑦᓯᐊᒥ, ᐊᒻᒪ ᓄᓇᕗᒻᒥ. 

"ᖁᕕᐊᓱᑦᑎᐊᖅᑐᖓ ᐃᒃᓯᕙᐅᑕᕐᒧᑦ ᐱᓕᕆᐊᒃᓴᖅᑖᖅᑎᑕᐅᒐᒪ, ᓯᕗᓕᖅᑎ ᐊᕿᐊᕈᖅ ᐅᖃᖅᑐᖅ. 

"ᑲᑎᒪᑎᓪᓗᑕ ᐱᕕᒃᓴᖃᑦᑎᐊᖅᐳᒍᑦ ᐱᓕᕆᖃᑎᒌᒍᓐᓇᖅᖢᑕ ᐊᔾᔨᒋᔭᐅᙱᑦᑐᑦ ᑲᑐᔾᔨᓪᓗᑕᓗ 

ᐅᑭᐅᖅᑕᖅᑐᒥ ᐱᔭᐅᔭᕆᐊᓖᑦ ᓯᕗᒻᒧᐊᒃᑎᑕᐅᑦᑎᐊᕈᓐᓇᖁᓪᓗᒋᑦ. ᓂᐱᖃᖅᑐᐃᓐᓇᐅᓗᑕ 

ᐱᔪᓐᓇᕐᓂᖃᑦᑎᐊᕐᓂᐊᖅᐳᒍᑦ ᐊᑐᓪᓚᑦᑖᖅᑐᑦ ᐅᖃᐅᓯᕆᓗᒋᑦ ᑲᓇᑕᒥ ᐅᑭᐅᖅᑕᖅᑑᑉ 

ᐱᔪᓐᓇᕐᓂᖃᕐᕕᖏᓐᓂ. 

ᑕᐅᑐᖃᑦᑕᐅᑎᓪᓗᑎᒃ ᑲᑎᒪᑎᓪᓗᒋᑦ ᐊᕐᕌᒍᑕᒫᖅ ᐅᐸᒍᑎᓪᓗᑎᒃ ᑲᑎᙵᑎᑕᐅᕙᒃᑐᑦ ᓯᕗᓂᐊᒍᑦ, 

ᓯᕗᓕᖅᑎ ᐊᕿᐊᕈᖅ ᖁᔭᓕᓚᐅᖅᐳᖅ ᓄᓇᑦᓯᐊᒥ ᐊᕐᕌᓂ ᐃᒃᓯᕙᐅᑕᐅᓚᐅᖅᑐᖅ 

ᐱᓕᕆᐊᕆᓚᐅᖅᑕᖏᓐᓂ. ᑐᙵᓱᒃᑎᑦᑎᓚᐅᕐᒥᔪᖅ ᓯᕗᓕᖅᑎ R.J. ᓯᒻᓴᓐᒥᑦ ᑲᑎᒪᔪᓄᑦ 

ᑎᒃᑯᐊᖅᑕᐅᓚᐅᖅᑎᓪᓗᒍ ᓄᓇᑦᓯᐊᒥ ᓯᕗᓕᖅᑎᐅᓂᕐᒧᑦ.  

ᓯᕗᓕᖅᑎ ᓯᕗᓪᓕᐅᑎᑕᐅᔪᒪᔪᓂᒃ ᐅᖃᐅᓯᖃᓚᐅᖅᑐᖅ ᓄᓇᕗᒻᒥ ᐃᒃᓯᕙᐅᑕᐅᑎᓪᓗᒍ, ᐅᑯᐊ 

ᐱᖃᓯᐅᑎᓪᓗᒋᑦ ᐅᑭᐅᖅᑕᖅᑐᒥ ᐊᑦᑕᕐᓇᖅᑕᐃᓕᒪᑎᑦᑎᓂᖅ ᐊᒻᒪ ᒐᕙᒪᒃᑯᑦ ᓄᓇᖁᑎᖓ, 

ᒪᑭᒪᔾᔪᑎᖏᑦ ᐊᒻᒪᓗ ᐃᒡᓗᓕᕆᓂᖅ. 

ᑲᑎᒪᔨᑦ 2003−ᒥ ᓴᖅᑭᑎᑕᐅᓚᐅᖅᓯᒪᕗᖅ ᐊᑎᓕᐅᖅᑕᐅᑎᓪᓗᒍ ᐅᑭᐅᖅᑕᖅᑐᒥ ᐱᓕᕆᖃᑎᒌᑦ 

ᐊᖏᖃᑎᒌᒍᑎᖓ. ᐊᖏᖃᑎᒌᒍᑎᖃᓚᐅᖅᐳᑦ ᐱᓕᕆᖃᑎᒌᓕᒃᑲᓐᓂᕈᒪᓪᓗᑎᒃ 

ᑲᑐᔾᔨᖃᑎᒌᓕᒃᑲᓐᓂᕐᓗᑎᒡᓗ ᐱᖓᓱᑦ ᐊᕕᖅᑐᖅᓯᒪᔪᑦ ᑕᒪᐃᓐᓄᑦ ᐃᓱᒫᓘᑎᒋᔭᐅᔪᑦ ᐊᒻᒪ 

ᐃᓱᒪᒋᔭᐅᔪᑦ ᐱᔾᔪᑎᒋᓪᓗᒋᑦ, ᑐᓴᐅᒪᖃᑦᑕᐅᑎᓕᒃᑲᓐᓂᖁᓪᓗᒋᑦ ᑖᒃᑯᐊ ᐱᓕᕆᐊᒃᓴᑦ ᒥᒃᓵᓄᑦ, 

ᐱᓕᕆᖃᑎᒌᑦᑎᐊᓕᒃᑲᓐᓂᕐᓗᑎᒡᓗ ᑖᒃᑯᐊ ᐱᖓᓱᑦ ᒐᕙᒪᒋᔭᐅᔪᑦ. ᖃᖓᑦᑎᐊᖅ 

ᐊᑎᓕᐅᖅᑕᐅᓚᐅᖅᓯᒪᔪᖅ ᐊᖏᕈᑎ 2021−ᖑᑎᓪᓗᒍ. 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun, and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᔪᓕᕆᔨᒃᑯᑦ  

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᒥᓯᐊᓪ ᓕᑐᓅ 

ᐱᕙᓪᓕᐊᔪᓂᒃ ᑎᑎᕋᖅᑎ 

ᓯᕗᓕᖅᑎ ᐊᕿᐊᕉᑉ ᑎᑎᕋᕐᕕᐊᓂ 

867-975-5063 

mletourneau6@gov.nu.ca 

